
Ataatsimiinneq aallartippoq nal. 08.35 
 
 
Peqataasut: 

 
Atassut 

Inuit Ataqatigiit 
 
 
Siumut 
Hermann Berthelsen 

Nalunaaruteqarlutik peqataanngitsut: 
Karl Lyberth, Katrine Larsen Lennert 
 
Nalunaaruteqaratik peqataanngitsut 
 
 
 
 
 
 
Imm. 01  Oqaluuserisassat akuersissutigineri 

Aalajangiineq 
Imm. 08 suliarineqalerpat pisortaaqatigiit peqataasinnaanatik nalunaarput.  
Klavs Sefeldt Møller suliamik suliarinnittoq aggersarneqassaaq. 
 
Oqaluuserisassat akuersissutigineqarput. 

Imm. 02 Sunngiffimmi ornittakkamiit ”Naasoq”-miit meeqqerivik ”Sisi”-mut 
missingersuutitigut nuutsineq pillugu paasissutissiissut 

Journalnr. 06.02.04/44.03 - SISI 

Tunuliaqutaq 
2010-mi juulip ingerlanerani Meeqqerivik ”Sisi”-p naqquata ataani paasineqanngitsumik kuuffimmik 
milittoortoqarsimavoq. Tamanna oquttoqalerneranik malitseqarpoq, taannalu aatsaat 2010-mi 
aggustip 17-iani Teknikkimut Avatangiisinullu immikkoortortaqarfimmit illuutinik nakkutilliisumit 
paasineqarluni.   
Illuutinik nakkutilliisoq aamma R&T Rengøring naqqup ataanut maannakkut pissutsinik alakkaapput, 
tamassumalu aasap ingerlanerai ajutoortoqarnerata kingorna oqoqalersimasoq takutippaa.  
Meeqqerivik Sisi-p naqquata ataani oquup piiarneqarsinnaanera qanoq akeqassanersoq 
nalilersorniarlugu, illuutinik nakkutilliisoq eqqiaanermik suliffeqarfimmik taavalu sanasunik 
aggersaasimavoq. 
 
Maleruagassatigut tunngavissaq  
Qeqqata Kommunianut karseqarnermut naatsorsuuserinermullu malittarisassat. 
 
Pissutsit atuuttut 
R&T Rengøring sumiiffinni oqunnguuffinngorsimasunik assiliivoq, aammattaaq majuartarfeqarfik 
killeq matuvaat matullu tape atorlugu ussissarlugit, taamaalilluni oquk meeqqanut sulisunullu 
ajoqutaannginniassammat.   
Tamatuma kingorna CR sumiiffinni oqunnguuffiusimasut eqqiarneqarnissaannut 
iluarsartuunneqarnissaanullu akinik piniarluni, eqqianermut suliffeqarfimmik aamma sanasunik 
neqeroorusiortitsinikuuvoq.  
 
Neqeroorutinik marlunnik takkuttoqarnikuuvoq: 
R&T Rengøring  11.150 kr. 
BS-BYG   18.500 kr. 
Aningaasartuutit katillugit: 29.650 kr. 
 
Sunngiffimmi ornittakkamiit ”Naasoq”-miit 2009-mut missingersuutiniit 2010-mut 
(aningaasaliissutinut siammarsakkanut) 193.000 koruuninik ukiumi 2010-mi atorneqartussanngitsutut 
ilisimagineqartunik Perorsaanermut siunnersortip ilisimatitsissutigaa nuutsisoqarnikuusoq, 
oqoqalersimanermut atatillugu tassanngaannartumik meeqqerivik ”Sisi” missingersuutitigut 
qaanngiisariaqalerneranut iluaqutaasinnaasut. 
Ilinniartitaanermut pisortap aammmalu meeqqeriviit allaffianni pisortap suliaq borgmesterimut 19/8-
2010-mi saqqummiuppaat, taassuma siulittaasumit aalajangiisoqassasoq qinnutigaa, tamatumalu 
kingorna Sunngiffimmi ornittakkap ”Naasoq” missingersuutaaniit meeqqerivik ”Sisi” 
missingersuutaanut aningaasanik nuutsisoqarnissaanik innersuussutitalerlugu borgmesterimit 
aalajangiisoqassasoq.   
 
Aningaasaqarnikkut allaffissornikkullu kingunerisinnaasai 
Aningaasaqarnikkut kinguneqassanngilaq. 
 
Sunngiffimmi ornittakkamiit Naasoq-miit meeqqerivik Sisi-mut missingersuutitigut nuutsineq 
Konto Taaguutaa Aningaasa-

liissutit 
Atugassatut 
naatsorssuuti-
gisat 

Aningaasaliiso
qarnissaanik 
pisariaqartitat 

5004119001 Sinneqartoorutinit/amigartooru
tinit nuutsinerit 

193.000 163.000 -30.000 

5003122201 Illu 118.000 148.000 +30.000 
 Aningaasaliisoqarnissaanik 

pisariaqartitat 
  0 

 
Allaffeqarfiup naliliinera 
Meeqqerivik ”Sisi”-mi oqoqalersimanera iluarsiiffiginiarlugu, Ilinniartitaanermut 
immikkoortortaqarfik sunngiffimmi ornittakkamiit ”Naasoq”-miit meeqqerivik ”Sisi”mut 
aningaasanik nuutsisariaqarpoq. Taannalu kontomut : meeqqerivinnut tunngasunut, 
aningaasaqarnikkut kinguneqassanngilaq.  
 
Ilinniartitaanermut immikkoortortaqarfimmiit innersuussut 
Sunngiffimmi ornittakkamiit ”Naasoq”-miit konto: 5004119001 -30.000 koruuninik meeqqerivimmut 
”Sisi”-mut konto: 5003122201 +30.000 koruuninik missingersuutitigut nuutsisoqarnissaanik 
qinnuteqaat Ilinniartitaanermut, Kulturimut Sungiffimmullu ataatsimiititaliap siulittaasuata 
akuersissutigissagaa.  
 
Ilinniartitaanermut, Kulturimut Sunngiffimmullu ataatsimiititaliap suliamik suliarinninnera. 
Ilinniartitaanermut, Kulturimut Sunngiffimmullu ataatsimiititaliaq sinnerlugu 2010-mi aggustip 19-
iani siulittaasoq aalajangiivoq, missingersuutitigut nuutsisoqarnissaa akuersissutigineqassasoq, 
taamaalilluni oquup suliarineqarnissaa aallartinneqarniassammat, aammalu suliaq borgmesterimut 
akuerisassanngorlugu ingerlateqqinneqarniassammat.  
  
Ilinniartitaanermut, Kulturimut Sunngiffimmullu ataatsimiititaliaq tulliani ataatsimiilerpat 
aalajangiineq pillugu ilisimatinneqassaaq.  
 
Borgmesterip suliami suliarinninnera 
Aningaasaqarnermut ataatsimiititaliaq sinnerlugu borgmesteri aggustip 19-ani 2010-mi aalajangiivoq, 
kontomiit 5004119001 sunngiffimmi ornittagaq Naasoq kontomut 5003122201 meeqqerivik Sisi 
30.000 koruuninik missingersuutitigut nuutsisoqassasoq.  
  
Aningaasaqarnermut ataatsimiititaliaq tulliani ataatsimiilerpat aalajangiineq pillugu 
ilisimatinneqassaaq. 
 
Innersuussut 
Suliaq aningaasaqarnermik ataatsimiititaliamut paasissutissatut saqqummiunneqarpoq. 
 
Aalajangiineq 
Paasissutissiissut tusaatissatut tiguneqarpoq. 
 
 
Ilanngussat 
1. Nasoq Sisimiut aamma Sisi Sisimiut ulloq 19-08-2010 oqimaaqatigiisitsinermit anillatsitaq. 
2. R&T Rengøring aamma BS-BYG  neqeroorutaat 18-08-2010 ullulerneqartut. 
3. Illuutinik nakkutilliisup, meeqqerivik Sisi aamma meeqqeriviit allaffianni pisortap akornanni mail 

atorlugu allaffigeqatigiinnerit 
4. Meeqqerivik ”Sisi”-mi oqoqarnera pillugu allakkiaq 

Imm. 03 2010-mi Japan-imut niuernermi angalanermi nalunaarusiaq. 

Journalnr. 66.15 

Tunuliaqutaq 
 
Peqataasut: 
 
Hansêraq Enoksen, Sisimiut Fish ApS 
Knud Lennert, Sisimiut Fish ApS 
Abel Berthelsen, Sisimiut Fish ApS 
Otto Berthelsen, Fiskerikonsulent Qeqqata Kommunia 
Peter Evaldsen, Projektleder Qeqqata Erhvervsråd 
 
Japan-imut niuerniarluni angalaneq pilersaarusiorneqarsimavoq Qeqqata Erhvervsråd, Sisimiut Fish 
ApS, Sisimiuni aalisarnermut siunnersorti aammalu Tokyo-mi qallunaat aallartitaqarfiata 
suleqatigiinnerisigut. Qallunaat aallartitaqarfiani statskonsulent Katja Majbom Goodhew siuttoralugu 
Japan-imi suliffeqarfissuit ataatsimeeqatiginissaannut piukkunnarsinnaasut saaffigisimavaat Sisimiut 
Fish apS piumasai malillugit. Piginneqatigiiffiit assigiinngitsumik angissusillit anguniagaqartullu 
arfinillit ataatsimeeqatigineqarsimapput. 
 
Qeqqata Erhvervsråd-p pilersaarusiamut peqataasimasut tamaasa qujassuteqarfigaat 
 
Innersuussut 
Suliaq aningaasaqarnermik ataatsimiititaliamut paasissutissatut saqqummiunneqarpoq. 
 
Aalajangiineq 
Paasissutissiissut tusaatissatut tiguneqarpoq. 
 
Ilanngussaq 
1. Japan-imut niuernermi angalanermi nalunaarusiaq. 

 Imm. 04 Illoqarfik qimannagu perorsaasunngorniarneq Sisimiuni ingerlanneqartup august-
imi 2011-imi ingerlaannassava, ilinniarnerup affaata ingerlanneqareer-nerani 
naliliineq aallaavigalugu, Perorsaanermik Ilinniarfik, Sisimiunerssup 

Journalnr. 52.03.04 

Tunuliaqutaq 

Illoqarfik qimannagu perorsaasunngorniarluni ilinniarneq aallartinneqarpoq Sisimiuni 2008-mi, Juli 
2008-mi aningaasaqarnermi ataatsimiisitaliaq innersuussuteqarpoq kommunalbestyrelse-mut 
illoqarfik qimannagu perorsaasunngorniat taamani Sisimiut Komminianni aallartinneqassasoq. 
 
Ilinniarneq aallartinniarneqalermat qinnuteqartut 45-it missaanniittut misilitsinneqarsimapput, 
taakkunanngalu ilinniartut 20-it aallartissinnaalersimapput ilinniarnerminnik august-imi 2008-mi. 
Ilinniarnerup ingerlanneqarnerata affaa ingerlareersup nalilernerata ilisimatitsissutigineqarpoq 
ilinniartut 19-it suli ilinniakkaminnik ingerlatsisut nalunaarutigineqarput.  
 
Illoqarfik qimannagu perorsaasunngorniartut siulliit ilinniakkaminnik naammassissapput juni 2011-
imi. 
Illoqarfinni ukunani illoqarfik qimannagu perorsaasunngorniarneq ingerlanneqarpoq.  

- Sisimiuni. 
- Ilulissani. 
- Nuummilu. 

Qeqqata Kommuuniata akissarsianut immikkoortissimavai ilinniagaqartunut Sisimiut Kommunianni 
maanni Qeqqata Kommuniani: 
 
Illoqarfik qimannagu perorsaasungorniarneq / Sisimiut. Ilinniagaqartunut akissarsiat. 
Konto-mi 2009 2010 2011 
50-01-11-01-10 4.153 2.844 1.895 
 
Naak ilinniarneq aallartimmat inissaqarniarnikkut ajornartorsiuteqartoqaraluartoq, inissaqarniarneq 
aporfiginagu ilinniartut suliamikkut ingerlatsilluarsimapput, ilinniartitsisumit aammalu suliffimmi 
misiliinermi siunnersortiusut naammagisimaarluagaannik. Tassanilu patsisaalluinnarpoq ornittakkat 
aammalu meeqqeriviit ininik ilinniagaqartunut inissaqartitsisarsimanerat.  
 
Maleruagassatigut tunngavissat  
Karsimik aammalu naatsorsuinermik maleruagassaq Qeqqata Kommuniani. 
 
Pissutsit atuuttut 
Illoqarfik qimannagu perorsaasunngorniarneq Sisimiut illoqarfianut iluanaarutaasussaavoq, 
ilinniagaqartut naammassigunikku perorsaasunik ilinniarsimasunik 19-inik amerlanernik peqa-
lertussaammat. 
Ilinniarnerli Sisimiunut akisusimavoq, Qeqqata Kommunianut, ilinniagaqartut allat assigalugit 
Namminersorlutik Oqartussanit ilinniagaqarnersianik tunineqarneq ajorpoq, neriorsuutigineqar-
simagaluarporlu aaqqiisoqarumaartoq ilinniagaqartut ilinniagaqarnersiaqalerumaartut, ajoraluar-
tumilli ukiut marluk sinnerpaat qinnuteqaataasimasoq suli akuersissutigineqanngimmat.  
Ilinniagaqartunut akissarsiaat Qeqqata Kommuniata tamaviisa matussuserlugit aningaasartuutigaat, 
pingaaruteqarpoq ilinniagaqarneq pillugu annertuumik eqqartueqatigiinnissaq pisariaqartoq. 
Ilinniagaqarnerlu ingerlaqqissappat Qeqqata Kommuniani, Maniitsumit saaffiginnittoqartarpoq 
illoqarfik qimannagu perorsaasunngorniarnermut ilaarusullutik. 

Ullumikkut Sisimiut illoqarfiani aammalu nunaqarfiini perorsaasut 21-it amigaatigineqarput, august-
imi 2010-mi. 
 
Aningaasaqarnikkut allaffissornikkullu kingunerisinnaasai 
Aaliangiisoqassapput ilinniarneq ingerlatiinnarneqassasoq taava aningaasaliisoqaqqittoqartaria-
qassaaq illoqarfik qimannagu perorsaasunngorniarnermut Sisimiuniittumut. 
 
Illoqarfik qimannagu perorsaasunngorniarneq / Sisimiut. Akissarsiat ilinniagartussanut ukiunullu 
tulliuttunut aggersunut. 
Konto 2011 2012 2013 
50-01-11-01-10 1.895 2.844 1.895 
Aningaasaliissutissatut 
pisariaqartitat  

 
2.258 

 
2.844 

 
1.895 

 
Qullersaqarfiup oqaaseqaatai 
Perorsaasunngorniarneq ilinniarfiuvoq ingerlaqqiffik taamaasilluni Namminersorlutik Oqartussat 
akisussaaffigalugu, piffissaq kingulleq perorsaasunik amigaateqarneq pissutigalugu taamani Sisimiut 
Komnmuuniugallarmat akisussaaffik tigusimagaa. 
Perorsaasunngorniat naammasseriarpata, Sisimiut nunaqarfiinilu amigaatigineqalersimassapput 
perorsaasut marlunnik. Maniitsumili misissuisoqartariaqarpoq perorsaasunik qanoq amerlatigisunik 
amigaateqartoqarnersoq. 
  
Allaffeqarfiup naliliinera 
Ilinniartitaanermi immikkoortoqarfik Sisimiut nalilerpaa ilinniartitaaneq tassaasoq Namminersor-lutik 
Oqartussat akisussaaffigigaat, ilinniartitaaneq Nunatsinni akisussaaffigigaat. 
Illoqarfik qimannagu perorsaasunngorniarneq Qeqqata Kommuniani neqoroorutitut ingerlaannas-
sappat, ilinniagaqartut akissarsiaannut ilinniagaqarnersiamik ilaqartariaqartoq, soorlu ilinniartut allat 
Nunatsinni taamatut ilinniagaqartinneqartartut. Matussuseeqataasariaqartut ilinniartuutitta 
akissarsiassaannut. 
Ilinniagaqartut 19-it naammasseriarpata, Sisimiut illoqarfiani aammalu nunaqarfiini perorsaasunik 
taamaallaat marluinnarnik amigalersimassapput, kisiannili perorsaasut arlallit maanni 
ukioqqortuunngorsimalerput, ukiunilu qaninnerni soraarninngortussaassallutik. 
 
Allaffeqarfiup innersuussuta 
Ilinniartitaanermi immikkoortoqarfiup innersuussutigaa sammisaq aaliangiisoqartinnagu annertu-
nerusumik oqallisigilluarneqassasoq, sulilu perorsaasunik amigaateqartoqassappat illoqarfik 
qimannagu perorsaasunngorniat ingerlateqqinniarneqarsinnaavoq aatsaalli Namminersorlutik 
Oqartussat ilinniagaqarnersiutinut tapiissuteqarsinnaassappata aammalu atuarfiusinnaasunik 
naleqquttunik attartorsinnaassappata, suliarlu aningaasaqarnermi ataatsimiisitaliamut aaliangigas-
sanngorlugu ingerlateqqinneqassasoq. 
 
Ilinniartitaanermut Kulturimut Sunngiffimmullu ataatsimiititaliap suliamik suliarinninnera 
Ataatsimiititaliap aggustip 16-iani ataatsimiinnermini suliaq suliarivaa 
 
Ataatsimiisitaliamit innersuussutigineqassaaq illoqarfik qimannagu perorsaasunngorniat 
ilinniartitaanerat Qeqqata Kommuniani ingerlaannarnissaa, suliarlu aningaasaqarnermut 
ataatsimiisitaliamut ingerlateqqinneqassaaq. 
 
Innersuussut 

Ataatsimiisitaliamit innersuussutigineqarpoq illoqarfik qimannagu perorsaasunngorniat 
ilinniartitaanerat Qeqqata Kommuniani ingerlaannarnissaa, suliarlu aningaasaqarnermut 
ataatsimiisitaliamut ingerlateqqinneqarpoq. 
 
Aalajangiineq 
Maniitsumi periarfissat misissorneqassapput, Illoqarfik qimannagu perorsaasunngorniat 
ilinniartitaanerat Qeqqata Kommunia Sisimiuni ingerlaannarnissaa akuersissutigineqarpoq.  
 
Ilanngussaq 
1. Perorsaanermik Ilinniarfik, Sisimiut: Piffissap affaanik naliliineq maj 2010. 

Imm. 05 Piareersarfiup akissarsianut missingersuutaaniit missingersuutitigut 
nuutsisoqarnissaanik qinnuteqaat. 

 
Journalnr. 06.02.04 
 
Tunuliaqutaq 
AMK-mi aqutsisutut sulisutumik atorfimmik inuttaliinermi, kommunimi ingerlatsivimmiit aallamiit 
AMK-mi atorfimmut nuutsinneqarpoq. Nuutsinermi sulisuusup suliffigisimasamini akissarsiani 
akiliunneqarlunilu sulinngiffeqarnermini angalasarnissani paariinnassavai, tamanna Piareersarfiup 
akissarsiassanut kontoani immikkut aningaasartuuteqarnermik kinguneqarpoq. Akissarsiassanut 
immikkut aningaasartuutissaq Piareersarfiup missingersuutaata iluani konto 35-miit konto 38-mut 
missingersuutitigut nuutsinikkut matussuserneqarnissaa qinnutigineqarpoq. 
 
Atorfik ilaatigut piginnaanngorsaqqiinernik suliarinnittussaq sulisumik piukkunnartumik 
inuttalernissaa ajornakusoorsimavoq, piginnaanngorsaanermut immikkoortup kontoaniit 35-miit 
akissarsianut kontomut nuutsineq piginnaanngorsaanermut immikkoortumut iluaqutitaqassaaq, 
immikkoortumi piukkunnartumik sulisoqalerneratigut. 
 
Maleruagassatigut tunngavissaq  
Inuussutissarsiutinut ilinniartitaanerit inuussutissarsiutinullu pikkorissartitsisarnerit pillugit 
Inatsisartut peqqussutaat nr. 2, ulloq 31. maj 1999-imeersoq. 
 
Piareersarfik pilersinneqarnissaanut ingerlanneqarnissaalu pillugit Namminersornerullutik Oqartussat 
Sisimiut Kommuneatalu akornanni sullissinissamik isumaqatigiissut 1. april 2006-imeersoq. 
  
Aningaasaqarnikkut allaffissornikkullu kingunerisinnaasai. 
 
Aningaasalersornissaanut siunnersuut 

Konto Suunera 2009-mut 
aningaasaliiss

utit 

Atugassatut 
naatsorsuutigi

sat 

Aningaasaliinis
samik 

pisariaqartitat 
     
35-04-10-12-99 Sulisunut aningaasartuutit 

tamalaat 
214 000,- 114 000,- + 100 000,- 

38-01-10-01-10 Qaammammusiat 3 835 000,- 3 920 000,- - 85 000,- 
38-01-10-05-02 Sulinngiffearneq 0,- 15 000,- -15 000,- 
   Aningaasaliinis

samik 
pisariaqartitat 
katillugit 

0,-  

 
 
Nuutsinissatut siunnersuutaasut kommunimut aningaasartuutitaqassanngillat. 
 
Allaffeqarfiup innersuussutaa 
Inuutissarsiutinut suliffissaqartitsiniarnermullu ataatsimiititaliap suliaq kommunalbestyrelsimut 
ingerlateqqissagaa, innersuussutigalugu: 
  
Piginnaanngorsaanermut immikkoortumiit Piareersarfimmi akissarsianut konto-mut 2010-mi 
missingersuutini atuutilersussamik nuutisoqassasoq nuutsinerlu ukiunut missiliuuteqarfiusunut 
ilanngunneqassasoq. 

Inuutissarsiutinut suliffissaqartitsiniarnermullu ataatsimiititaliap suliamik suliarinninnera 
Ataatsimiititaliap aggustip 16-iani ataatsimiinnermini suliaq suliarivaa. 
 
Innersuussut akuersissutigineqarpoq, suliarlullu aningaasaqarnermut ataatsimiititaliamut 
kommunalbestyrelsimullu ingerlaqqinnissaa inassutigineqarluni. 
 
Innersuussut 
Piginnaanngorsaanermut immikkoortumiit Piareersarfimmi akissarsianut konto-mut 2010-mi 
missingersuutini atuutilersussamik nuutisoqassasoq nuutsinerlu ukiunut missiliuuteqarfiusunut 
ilanngunneqassasoq. 
 
Aalajangiineq  
Innersuussut akuersissutigineqarpoq. 
 
Ilanngussaq 
Soqanngilaq 

Imm. 06 Sisimiut eqqaanni Kangerluarsuk Tullermi aqqutaata manissarnissaanut tapiissu-
tit 

Journalnr. 23.09.00 

Tunuliaqutaq 
’Peqatigiiffik vintersporets fremme’ septembarip 9-ani 2010-mi mail-ikkut Sisimiut eqqaanni Ka-
ngerluarsuk Tullermi aqqutaata manissarnissaanut tapiiffigineqarnissaminik Qeqqata Kommunianut 
130.000 koruuninik qinnuteqaateqarpoq. 
 
Maleruagassatigut tunngavissaq 
Aningaasaliissuteqartarneq kommunalbestyrelsip akisussaaffigivaa, aningaasaqarnermulli ataatsi-
miititaliap nuutsinissanut tunngasut akisussaaffigalugit. 
 
Namminersorlutik Oqartussat januaarip 1-ani 2011-p tungaanut nunaannarmi atuinissamik akuersis-
suteqartarneq akisussaaffigissavai. Tamatuma kingorna akisussaaffik kommunit tigussallugu. 
 
Pissutsit atuuttut 
Peqatigiiffik vintersporets fremme juulip 25-ni 2010-mi pilersinneqarpoq. Peqatigiiffiup Kangerlu-
suarsuk Tulliup alannguata tungaani aqqutip manissarneqarnissaata suliniutiginissaa siunertarivaa, 
taamaalilluni kangerluk sinerlugu aqqutip sikulutsillugu sikoqanngitsilluguluunniit ingerlaffiusin-
naanissaa pitsanngorsarniarlugu. 
 
Peqatigiiffiup pilersaarutigivaa, manissaanikkut qimussit, qamuteralaat allallu ukiukkut ingerlassu-
taasartut aqqutaata pitsaanerulernissaa, taamaalilluni ukiuunerani aqqutaasinnaanera sivitsorlugu 
kiisalu Sisimiut Kangerlussuullu akornatigut angalasunut tamanut isumannaannerulersillugu. Taa-
maattumik naatsorsuutigineqarpoq, kikkut tamat inuutissarsiutigalugu sukisaarsarlutilluunniit a-
ngalasut novembariuinnartorli ingerlaffissaqalersillugit. 
 
Periarfissaq taanna ullumikkut aatsaat februaarimiit aqqutigineqarsinnaalertarpoq, immaqalu piffis-
sami qanittumi tamannaluunniit ajornakusuulertussaalluni, tassa kangerluk sikussaassappat. 
 
Aningaasaqarnikkut allaffissornikkullu kingunerisinnaasai 
Peqatigiiffiup paasissutissiissutigivaa, naatsorsuutigalugu manissaanermut katillugit 300.000 koruu-
nit atorneqartussaassasut. Peqatigiiffimmut maannamut 130.000 koruunit peqatigiiffinnit suliffeqar-
finnillu assigiinngitsuniit neriorsuutaareersimapput, matumani ilaatigut Qimusseq Sisimiunilu Qa-
muteralattartut Peqatigiiffianniit aningaasaliissutaasut. Massakkumut manissaanissamut Nammi-
nersorlutik Oqartussaniit nunaminertamik atugassiissoqarnissaa utaqqineqarpoq, taakku januaarip 1-
ata 2011-p tungaanut nunaannarmi atuinissamik akuersissuteqartarneq akisussaaffigigamikku. 
 
Qeqqata Kommunianut 130.000 koruunit qinnuteqaataapput, taakkulu immikkut aningaasaliissute-
qarnikkut imaluunniit soorlu Sisimiut Kangerlussuullu akornatigut aqqusinissamik misissuinermi 
kontomiit (konto 72-56) nuutsinikkut aningaaslerneqarsinnaallutik. Konto taanna 200.000 koruuni-
nik imaqarpoq, suli sumut atornissaat aalajangiiffiunngitsut. 
 
Allaffeqarfiup naliliinera 
Allaffeqarfik naliliivoq, peqatigiiffiup siunertaa tapersersugassaqqissuussoq. Ilaatigut qimussimik 
qamuteralannillu ukiuunerani piniarnerup nalaani sunngiffimmilu sammisaqarnikkut angallassinermut 
iluaqutaasussaavoq. Ilaatigullu inuinnaat sulinerisa takutippaat, peqatigiiffippaalunniit suliffe-

qarfinniillu tapersersorneqarnertik. Ilaatigullu aamma toqqaannanngikkaluamik Sisimiut Kangerlus-
suullu akornatigut aqqusinniornissamik tapersersuisoqarluarnera ersersillugu. 
 
Innersuussut 
Teknikkimut avatangiisinullu ataatsimiititaliap siulittaasuanut aningaasaqarnermullu ataatsimiitita-
liamut innersuussutigineqassaaq, 
 
Kangerluarsuk Tullermi aqqusinissap manissarneqarnissaanut 130.000 koruuninik Sisimiut Ka-
ngerlussuullu akornatigut aqqusinissamik misissuinermut kontomiit (konto 72-56) pilersaarut ta-
piissuteqartoqarnissaa tapersersorneqassasoq 
 
Aalajangiineq 
Innersuussut akuersissutigineqarpoq. 
 
Ilanngussat 

1. Kangerluarsuk Tullermi aqqutip manissarnissaa pillugu juulip 9-ani 2010-mi allagaq (qallu-
naatuinnaq) 

2. Qeqqata Inuutissarsiutitigut Siunnersuisoqatigiivisa Peqatigiiffik Vintersporets Fremme-mut 
septembarip 9-ani 2010-mi mailerutaat 

Imm. 07 Allaffissuarmi Qarasaasiaqarfiup kiffartuunneqarnissaanik neqerooruteqartitsineq 

Journalnr. 10.26.06 

Tunuliaqutaq 
Allaffissuarmi Qarasaasiaqarfimmik ingerlatsivik ullumikkut Sermit A/S-imiit kiffartuunneqarpoq. 
Kiffartuussinissamik isumaqatigiissummi atuarneqarsinnaavoq, isumaqatigiissut ukiup naanissaanut 
qaammatinik pingasunik sioqqutsilluni ilimasaarinikkut atorunnaarsinneqarsinnaasoq. Tassalu 
imaappoq, isumaqatigiissut atorunnaarsinniassagaanni kingusinnerpaamik septembarip 30-ni ilima-
saaruteqartoqassasoq. 
 
Maleruagassatigut tunngavissaq 
Allaffissuarmut tunngasut (konto 1) aningaasaqarnermut ataatsimiititaliap akisussaaffigivai. Sermit 
A/S-ip Sisimiullu Kommuneata kiisalu Sermit A/S-ip Maniitsullu Kommuneata akornanni kiffar-
tuussinissamik isumaqatigiissutit. 
 
Pissutsit atuuttut 
Sermit A/S 2009-p naalernerani Comby A/S-imit tiguneqarpoq, tassa kommunip Sermit A/S-imi 
piginneqataassutai pisiarigamikkit. Taama pisoqannginnerani Kommuneqarfik Sermersooq januaarip 
1-at 2010 aallarnerfigalugu Sermit A/S-imik kiffartuussinissamik isumaqatigiissutertik 
atorunnaarsippaa, taamaalilluni Qeqqata Kommunia 2010-mi kommunini kisiartaalluni Sermit A/S 
suleqatigilerlugu. 
 
Massakkut kommunit sisamaasut Namminersorlutillu Oqartussat allaffissuat Qarasaasiatigut pigin-
neqatigiiffinnit pingasuusunit sullinneqarput, tassalu Sermit A/S/Comby A/S, Inu:IT aamma KIMIK. 
 
Aningaasaqarnikkut allaffissornikkullu kingunerisinnaasai 
Siusinnerusukkut akitigut misissuinerup takutippaa, piginneqatigiiffiit taakku pingasut akornanni 
neqerooruteqartitsinikkut, immaqa kommunip ingerlatsinikkut 50 procenti imaluunniit 1 mio. ko-
ruunit missaat sipaarutigisinnaassagaa. 
 
Qarasaasiat pigisat ingerlatsinikkut aningaasartuutitaasigut sipaaruteqarsinnaaneq immikkulluunniit 
Qarasaasiatigut aningaasaliissuteqarnissaq pisariaqarpoq, tassa allaffissuup Qarasaasiatigut periar-
fissaasa ineriartortittuarnissaat siunertaralugu. Taamaalilluni Qarasaasiat pigisat ullutsinnut malin-
naatinnissaasigut, atortuisa nutarternissaasigut (office-pakken), immikkut ilisimasalinnut (soorlu 
teknikkimut avatangiisinullu imm.) programminik nutaanik pisinissami, suliassat pappialaatillu 
elektronikkikkut ingerlannerisa (ESDH) ineriartortinnissaanni aningaasaliissuteqartarnissaq suli 
unamminartoqaqaaq. 
 
Allaffeqarfiup naliliinera 
Allaffeqarfik naliliivoq, allaffissuarmi Qarasaasiatigut kiffartuussinerup Qarasaasiatigut piginneqa-
tigiiffiit pingasuusunit sullinneqarput, tassalu Sermit A/S/Comby A/S, Inu:IT aamma KIMIK neqe-
rooruteqartinnerisigut kommunip Qarasaasiaqarnermi ingerlatsinikkut aningaasartuutai appartinne-
qangaatsiarsinnaasut. 
 
Taamaattumik Qarasaasianik Sermit-imik isumaqatigiissut atuuttoq, septembarip naaneranut ilima-
saarinikkut januaarip 1-ani 2011-miit atorunnaarsinneqartariaqarpoq. Oktobarimi/novembarimi ne-
qerooruteqartitsineq ingerlanneqarsinnaavoq. 
 
Innersuussut 

Aningaasaqarnermut ataatsimiititaliamut akuereqqullugu innersuussutigineqassapput, 
 
Sermit A/S/comby A/S-imit Qarasaasiat pillugit isumaqatigiissut atuuttoq, atorunnaarsinneqassasoq 
 
allaffissuarmi Qarasaasiatigut ingerlatsineq Sermit/Comby, Inu:IT, KIMIK immaqalu Kalaallit 
Nunaanni pisinnaasalinnut soqutiginnittunut allanut neqerooruteqartitsisoqassasoq 
 
Aalajangiineq 
Innersuussutigineqartoq akuersissutigineqarpoq. 
 
Ilanngussaq 

1. Sermit A/S-imik kiffartuussinissamik Sisimiut Kommuneata isumaqatigiissutaa 

Imm. 08 Qeqqata Kommuniata inissiaataani immikkoortortanut 2011-mut 
missingersuutissatut siunnersuut 

Journalnr. 06.01.01/2011 

Tunuliaqutaq 
Qeqqata Kommuniani ininik aqutsisup A/S Inissiaatileqatigiiffik INI 2011-mut missingersuutissatut 
siunnersuut, taamaalillunilu 2011-mi kommunip inissiaataani akigititassat akuerisassanngorlugit 
nassiuppai. 
 
Ininut akiliutissat allannguuteqartinnginnerini qaammatinik pingasunik sioqqutsilluni nalunaaruti-
gineqartussaapput. Taamaattumik najugaqartut ilisimatinnissaat eqqarsaatigalugu piffissaagallartil-
lugu septembarip 30-iat sioqqutingaatsiarlugu aalajangiisoqartussalluni. 
 
Maleruagassatigut tunngavissaq 
A/S Inissiaatileqatigiiffik INI-mik (aqutsisoq) allaffissornikkut ininik aqutsinissamik Qeqqata 
Kommuniata (inissianik piginnittoq) isumaqatigiissutaat naapertorlugu, inissiaqarfinni immikkoortuni 
missingersuutit ukiumut ataasiarlugit inissianik piginnittumit akuerineqartartussaapput. 
 
Pissutsit atuuttut 
Kommunip inissiat pigisani inissiaqarfinnut immikkoortunut 4-nut agguataarnikuuai, taakkulu ta-
marmik A/S Inissiaatileqatigiiffik INI-miit aqutaallutik. Inissiaqarfiit taakku 4-t tassaapput kommu-
niusimasuni marluussuni inissiaqarfiusut marlukkaat. Taakkunani tamani ilaqutariinnut arlalinnut 
inissiaqarlunilu ilaqutariinnut ataasiakkaanut affarleriinnullu aamma inissiaqarluni. 
 
Kommunip inissiaateqarfii Ilaqutariinnut allalinnut Ilaqutariinnut ataasiakkaanut affaleriinnullu 
Maniitsumi Immikkoortoq 07-246 Immikkoortoq 07-258 
Sisimiuni Immikkoortoq 08-268 Immikkoortoq 08-285 
 
A/S Inissiaatileqatigiiffik INI-p siunnersuutigivaa, inissiaqarfiinni immikkoortuni akigititassat tul-
liuttutut qaffariartinneqassasut, taamaalillunilu inimut kvadratmeterimut 2011-mi akigititassat 
imaalissasut: 
 
Ininut akigititassatut INI-p siunnersuutaa Inimut akiliutip qaffariaataa % Inimut akiliut kr./m2 
Immikkoortoq 07-246 0,00 721 
Immikkoortoq 07-258 3,10 720 
Immikkoortoq 08-268 3,00 666 
Immikkoortoq 08-285 3,25 558 
 
Ininut akiliut Maniitsumi immikkoortortani Sisimiuni immikkoortortanut sanilliullugu nalinginnaa-
sumik qaffasinneruvoq, taamaattumillu Maniitsumi appasinnerusumik qaffariaateqartitsinissaq 
siunnersuutaalluni. 
 
Tamatuma saniatigut A/S Inissiaatileqatigiiffiup allakkamini paasissutissiissutigivaa, ilaqutariinnut 
ataasiakkaanut affarleriinnullu inissiani aserfallatsaaliinissamik pisariaqartitsineq annertoorujussuu-
galuaq aningaasaliiffiunngitsoq. Tamatumani Maniitsumi immikkoortortami 258-mi inissiamut 
ataatsimut 250.000 koruunit Sisimiunilu immikkoortortami 285-imi 280.000 koruunit atorfissaqar-
tinneqarnissaat naliligaallutik. 

A/S Inissiaatileqatigiiffik INI isumaqarpoq, taama pisariaqartumik qaffariaateqartitsinikkut immik-
koortortani taakkunani marluusuni aserfallatsaaliinissamik kinguartoorutaasimasut matussutissa-
qartinneqalernavianngitsut, tassa akerineqarsinnaasumik attartornermut akeqatitsinissaq isiginiarlugu. 
Taamaalillunilu INI-p siunnersuutigivaa, aserfallatsaaliinissamik ajornartorsiut ukiut tulleriaarlugit 
akiliummik qaffatitsisarnertigut kiisalu aserfallatsaalisariallit tuniniarnerisigut iluarsiiffi-
giniarneqassasoq. 
 
Aningaasaqarnikkut allaffissornikkullu kingunerisinnaasai 
Kommunip inissiaataani ineqarnermut akiliut agguaqatigiisillugu missingersuutissatut siunnersuutit 
naapertorlugit kvardratmeterimut 671 koruuniussaaq. Qeqqata Kommuniani ilaqutariinnut arlalinnut 
ineqarnermut akiliut kvadratmeterimut 677 koruuniuvoq, taannalu Namminersorlutik Oqartussat 
inissiaataanni ineqarnermut akiliutip agguaqatigiisinneraniit kvadratmeterimut 600 koruuniusumiit 
qaffasinnerulluni. 
Taamaakkaluartorli maluginiassallugu pisariaqarluni, Namminersorlutik Oqartussat iluarsartuussi-
nernut nutarterinernullu Aningaasanut Inatsit aqqutigalugu aningaasartuutilerujussuunerat, tassa 
ineqarnermut akiliutip qaffannera aqqutiginagu. Ukiunili kingulliunerusuni ajoraluartumik Nuuin-
narmi. 
Qeqqata Kommunia taamatut inississanngippat, ilaqutariinnut allalinnut kommunip inissiaatai suli 
Namminersorlutik Oqartussat inissiaataanniit taakku assinginiit akisunerusariaqarput. Inissiat pit-
saasusiat aamma kommunit inissiaataanni Namminersorlutik Oqartussat inissiaataannut qanganit-
sertunut, tassa 1960’ikkunni 1970’ikkunnilu qaqortorsuarnut sanaanut, sanilliullugit pitsaanerupput. 
 
Qeqqata Kommuniani ilaqutariinnut ataasiakkaanut affaleriinnullu inissitaani ineqarnermut akiliut 
kvadratmeterimut 613 koruuniuvoq, taannalu Namminersorlutik Oqartussat ilaqutariinnut arlalinnut 
inissiaataani agguaqatigiisillugu kvadratmeterimut akigititamit 756 koruuniusumiit appasinneru-
ngaatsiarluni. 
Tamatumani peqqutaaneruvoq, Namminersorlutik Oqartussat ilaqutariinnut ataasiakkaanut inissia-
nullu affaleriinnut 2010-mut akigititani 51 procentinik qaffammagit, tassa aserfallatsaaliinermi 
aningaasartuutissat ilaat akilersinnaajumallugit. Peqatigitillugulu tamatumuuna aamma attartortut 
namminneq piginnilernissaat soqutigineqarnerulersillugu. Namminersorlutik Oqartussat ilaqutariinnut 
ataasiakkaanut inissianullu affarleriinnut akigititartik 3 procentimik 2011-mi qaffanniarpaat. 
 
Najugaqarfimmi 07-258 ilaqutariinnut ataasiakkaanut inissiat 34-t Maniitsumilu inissiat affaleriit 
ukiuni aggersuni qulini aserfallatsaaliinikkut pisariaqartitsineq aningaasassartaqartinneqanngitsut 7,8 
mio. koruunit pineqarput, tassalu najugaqarfimmut ataatsimut 250.000 koruunit nalingat, taa-
maalillunilu aserfallatsaaliinissaq akissaqartinniassagaanni ukiumut 10 procentinik ukiuni tulliuttuni 
qulini qafaanissaq sanioqqunneqarsinnaassanani. 
 
Najugaqarfimmi 08-285 ilaqutariinnut ataasiakkaanut inissiat 43-t Sisimiunilu inissiat affaleriit ukiuni 
aggersuni qulini aserfallatsaaliinikkut pisariaqartitsineq aningaasassartaqartinneqanngitsut 12,8 mio. 
koruunit pineqarput, tassalu najugaqarfimmut ataatsimut 280.000 koruunit nalingat, taamaalillunilu 
aserfallatsaaliinissaq akissaqartinniassagaanni ukiumut 18 procentinik ukiuni tulliuttuni qulini 
qafaanissaq sanioqqunneqarsinnaassanani. 
Qullersaqarfiup oqaaseqaatai 
Immikkut oqaaseqaatitassaqanngilaq. 
 
Allaffeqarfiup naliliinera 
Allaffeqarfik isumaqarpoq, ilaqutariinnut arlalinnut inissianut immikkoortunut atatillugu INI-p ine-
qarnermut akiliummik qaffaassutissatut siunnersuutai naammaginartuusut tamatumani aamma ila-
qutariinnut arlalinnut inissiat aningaasaqarnerata ajunngitsuunissaa qulakkeerneqassammat. 

Allaffeqarfik isumaqarpoq, ilaqutariinnut ataasiakkaanut affarleriinnillu inissiaqarfiit taakku marluk 
pitsaanngitsoq, tamatumanilu eqqarsaatersuuteqarnissaq sanioqqunneqarsinnaanani. Ineqarnermut 
akiliut INI-p minnerpaamik siunnersuutaatut Maniitsumi 3,1 procentinik Sisimiunilu 3,25 procentinik 
qaffattariaqassaaq, tamatumuunali najugaqarfiit aserfallavinginnissaat nutartertariaqalinnginnissaallu 
taamatullu nakkaativinnginnissaat naammassineqassalluni. Taamaattumik allaffeqarfiup taamatut 
aaqqiinissaq tapersersorsinnaanngilaa. 
 
Allaffeqarfilli naliliivoq, ineqarnermut akiliutip ukiut tamaasa ukiuni tulliuttuni qulini Maniitsumi 10 
procentinik Sisimiunilu 18 procentinik akuerineqarsinnaanngitsumik annertuallaassasoq. Taa-
maattumik allaffeqarfiup siunnersuutigerusullugu ukiumut 5 aamma 8 procentiunissaat naaperiuti-
giniarlugu. Tamatumuunali iluarsartuussinissamik ajornartorsiut qaangerneqassanngilaq. 
 
Illut attartukkat eqqarsaatigalugit tamakku suli attartortuunermiit piginnittuunermut neqeroorut aq-
qutigalugu neqeroorutigineqaannassapput. Ineqarnermut akiliutip qaffakkiartornera ilutigalugu illup 
namminerisatut pigilernissaa pilerinarsigaluttuinnassaaq. Pingaartumik tamatumani aamma erseq-
qissaatigigaanni, piffissami qanittumi illut iluarsartuunnissaat aningaasassaqartinneqanngitsoq, tassa 
kommunip pigiinnassappagit. 
 
Sulisunut pisortaasunullu inissiat eqqarsaatigalugit tamatumani ajornartorsiutaavoq, illut iluarsar-
tuunnissaannut inissiaateqarfik akissaqanngimmat, kommunillu massakkumut politikkia eqqarsaati-
galugu tamatuma allanngortinnissaa periarfissaqarsorinarani. Naggataatigullumi kommuni iluarsar-
tuussinissamut oqimaarsartorujussuanngussalluni, tassa kommunip tamakkiisumik nammineq akili-
gassarilissammagu. 
 
Taamaattumik allaffeqarfik naliliivoq, kommunip sulisunut pisortaasunullu inissaqartitsisuunissami 
allanngortitsinissani eqqarsaatigisariaqaraa. Illut tamakku ukiut qassit piuneri apeqqutaatillugit tu-
niniarnissat pissusissamisoorsorinarpoq, siunertarlu taanna eqqarsaatigalugu allanik pisilluni sa-
naartorluniluunniit. Illut attartortuunermiit piginnittuunermut periuseq aqqutigalugu imaluunniit 
akisunermut tunineqarsinnaapput, tassa qimanneqarneranut atatillugu. Tamatumani maluginiassallugu 
pingaaruteqarpoq, inatsisikkut periarfissaraluaq tulliuttoq mattunneqarnikuummat, tassalu Nuummi 
atorfillit qulliunerusut politikkerillu pisortanut inissianik nalinginnaasumik tuniniaanermut 
akigitittakkanut, tassa teknikkikkut-aningaasaqarnikkullu nalilersuinermut sanilliullugu akikinaa-
rinnillutik pisisinnaanerat. Ullumikkut taamaallaat nalinginnaasumik tuniniaanermik akigititaasin-
naasut attartortuunermiit piginnittuunngornermut atatillugu atorneqartarput. 
 
Taamatuttaaq allaffeqarfik naliliivoq, kommuni illunik nutaanik pisinermi sanaartornermiluunniit 
iluarsartuussinerli pinnagu Namminersorlutik Oqartussanut sanilliullugu tapiissuteqarnissami allaa-
nerusumik periarfissaqarmat, taava aningaasaqarneq eqqarsaatigalugu pitsaanerussasutut isumaqar-
narsinnaavoq, illut nutaanngitsut tuneriarlugit nutaamik pisinissaq iluarsartuussinermiit imminut 
akilerluarnerusinnaassasoq. 
Tamatumani illoqarfinni pisortaasunut inissiat ilaapput, tassa 20-20-60 aqqutigalugu attartorsinnaa-
nermi imaluunniit kvadratmeterimut tapiissuteqarfiginninnermi, imaluunniit  nunaqarfinni, illut 
ikkusoriaannaat kiisalu kvadratmeterimut tapiissuteqartarneq Namminersorlutik Oqartussat tapiis-
suteqarnissamikkut periarfissarigaat. 
 
Innersuussut 
Allaffeqarfiup aningaasaqarnermut ataatsimiititaliamut akuereqqullugu innersuussutigissavai 

Maniitsumi Sisimiunilu ilaqutariinnut arlalinnut inissiaqarfiit 0 aamma 3 procentinik 2011-mi qaf-
faaffigineqassasut. 
 
Ilaqutariinnut ataasiakkaanut inissiat affaleriillu Maniitsumi Sisimiunilu 5 aamma 10 procentinik 
2011-mi qaffaaffigineqassasut. 
 
Ilaqutariinnut ataasiakkaanut affaleriinnullu inissiani attartortut ilaqutariinnut arlalinnut inissiani 
taarsiullugu najugassaannik neqeroorfigineqassasut, najugaqarfigisimasaallu illut akisuneqqusaat-
sitsinikkut tuniniarneqarlutik. 
 
Qeqqata Kommuniata misilillugu sulisunut pisortaasunullu inissiaatini iluarsartuunnagit nutaanik 
taarserniassagai. 
 
Qeqqata Kommuniata sulisunut pisortaasunullu inissiaatini siunissami qimanneqarnerisigut akisu-
neqqusaassinikkut imaluunniit attartortuunermiit piginnittuunermut periuseq aqqutigalugu tuninias-
sagai. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussat 
1. INI A/S-miit allagaq 
2. Inissiaqarfinnut immikkoortortakkaartumik missingersuutit 

Imm. 09 Kommunip inissiat atugassarisai 

Journalnr. 31.01.02 

Tunuliaqutaq 
Massakkumut Sisimiuni inissiat 98-it Maniitsumilu inissiat 60-it Qeqqata Kommunianut atugassri-
titatut immikkoortitaapput. Utaqqisunut allattorsimaffik annikillisarniarlugu kiisalu sulilersut nutaat 
utaqqiisaasumik inissikkallarneqartarnerat sivikillisarniarlugu kommunimi pisortaaneq maajip 10-ani 
2010-mi INI A/S-imut sulisunut inissiat Sisimiuni 15-inik Maniitsumilu 5-inik amerlineqarnissaannik 
qinnuteqaateqarluni allagaqarpoq. 
Qeqqani Inuutissarsiornermut Siunnersuisoqatigiit Sisimiuni ininik marlunnik Maniitsumilu taa-
matuttaaq sulisunut inissianik ininik marlunnik atugassaqarusullutik aamma INI A/S-imut qinnute-
qaateqarput. 
Sisimiuni Friskole-p inimik taamaattumik ataatsimik atugassaqartitaanissani kissaatigivaa. 
 
Ataatsimut katillugit Sisimiuni sulisunut inissat 18-inik Maniitsumilu 7-inik amerlinissaat kissaati-
gineqarpoq. INI A/S-ip Qeqqata Kommunianmut kissatigivaa, sulisunut inissanik taama amerlisit-
siniarneq kommunip inissiaataasa iluani pissanersoq isummerfigeqqullugu, imaluunniit Namminer-
sorlutik Oqartussanut inissiataannik siunertamut taama atuinissamik kissaatitut qinnuteqaataassa-
nersoq. 
 
Maleruagassatigut tunngavissaq 
Inissianik attartortitsisarneq pillugu Inatsisartut peqqussutaat nr. 2, 12. maj 2005-imeersoq. 
 
Pissutsit atuuttut 
Sisimiut Kommunerisimasaanni, massakkut Qeqqata Kommuniata Taseraliup kommunip sulisunut 
inissiaataanik pingasut tikillugit atugassaqartinneqarnissaa akuersaarpaa tamatumalu kinguneralugu, 
Sisimiuni inissiat atugassat 95-inngorlutik Maniitsumilu 60-inngorlutik. 
Qeqqata Kommuniani inissiat atugassatut pigineqartut imatut inissisimapput 
 
Immikkoortortaq Sumiiffik Inissiat amerlassusii 
285 Kangerlussuaq, Itilleq, Sarfannguaq aamma Sisimiut 43 
258 Kangaamiut, Napasoq aamma Atammik 31 
182 Maniitsup illoqarfiani 246 
268 Sisimiut illoqarfiani 594 
Katillugit Qeqqata Kommunia 914 
 
Utaqqisut marsimi 2010-mi allattorsimaffiat imatut isikkoqarpoq 
 
 Kommunip inissat atugassai Namminersorlutik Oqartussat 

inissiaataat 
Qanoq ittoq  Maniitsoq Sisimiut Qeqqata Maniitsoq Sisimiut Qeqqata 
Naling. Attartorneq 135 436 571 132 421 553 
Kissaatigalugu nuunneq   63   79 142 86   79 165 
Sulisut nikinnerat     4    4     8   3     2     5 
Katillugit 202 519 721 221 502 723 
 
Sulisunut inissamik aggustimi 2010-mi utaqqisut imaapput: Sisimiuni 21-t Maniitsumilu 8-t. 
Inissianut nalinginnaasumik attartortittakkanut utaqqisut, tak. eqitsit Qeqqata Kommuniani katillugit 
1.124-upput. Sisimiuni 436-t Maniitsumilu 135-t. 

Qeqqata Kommuniani atorfiit inuttassarsiorneqartut tamaasa sapaatip akunneri pingasut missaanni 
tamanut ammasumik allagarsiunneqartarput. Allagarsiussinernilu tamatigut atuarneqarsinnaasarluni, 
kommuni atorfimmut atatillugu inissaqartitsissanersoq. Tamatumalu kinguneranik kommunip ator-
finitsitsinnginnermi atorfinittussap ineqartinneqarnissaanut tunngasut isummerfigereertarlugit. Ator-
finitsitaq inissamik pisariaqartitsinngippat, atorfinitsitaanermi allagartaani atorfimmut atatillugu 
inissaqartitsisoqartussaanersoq kisiannili atorfinittup ineqareernini peqqutigalugu massakkut taanna 
atorfissaqartinngikkaa takuneqarsinnaassalluni. Atorfinittullu kingusinnerusukkut immaqa ilaquta-
riinnermut tunngasut allannguuteqarneratigut periarfissaraluani taanna atorusullugu kissaatigilis-
sappagu, taava inissamik neqeroorfigineqassalluni. 
Massakkut periutsit atuuttut naapertorlugit, atorfiit ilinniagaqarsimanissamik piumasaqaatillit kisimik 
inissaqartitsinissamut pisussaafiliipput. Allaffeqarfimmi fuldmægtigitut qaffasinnerusumilluunniit 
atorfinitsitinermi inissaqartitsisoqartussaavoq. 
 
Aningaasaqarnikkut allaffissornikkullu kingunerisinnaasai 
Immikkut oqaaseqaatitassaqanngilaq. 
 
Allaffeqarfiup naliliinera 
Sulisunut politikkimiit isigaluni sulisunut inissiatut atugassat amerlineqarnissaat kissaatiginarpoq. 
Taamaattorli tamatuma kingunerisussaavaa, innuttaasunut allanut sanilliullugit kommunip sulisuisa 
salliutinneqalernissaat, kommunimimi sulisunut inissiat 25-inik amerlineqaraluarpata inissarsiortut 
allat allattorsimaffimmi kinguassammata. 
Illuatungaatigulli aamma Qeqqata Kommuniani kiffartuussinermut tunngasut, Qeqqani Inuutissarsi-
ornermut Siunnersuisoqatigiit Sisimiunilu Friskole ingerlaavarnissaat ineriartortinnissaallu aamma 
pisariaqarlutik. Tamatumanilu ilinniarsimasut kajummissuseqarnissaat pigiuarnissaallu pinngitsoor-
neqarsinnaanngilaq, soorlu inissaqartitsineq aqqutigalugu. Allaffeqarfik naliliivoq, sulisunut inissa-
qartitsisinnaanerup inissianik 25-inik Namminersorlutik Oqartussat inissiataanniit annertusinissaa 
pissusissamisuussasoq. 
 
Innersuussut 
Allaffeqarfiup innersuussutigissavaa, 
Kommunip INI A/S qinnuteqarfigissagaa, sulisunut inissiassat Namminersorlutik Oqartussat inissi-
aataanniit tiguneqassasut, kiisalu 
Qinnuteqaat itigartinneqassagaluarpat kommunip INI A/S qinnuigissagaa, sulisunut inissiassat 
kommunip inissiaataaniit tiguneqassasut. 
 
Aalajangiineq 
Qinnuteqaat itigartinneqassagaluarpat kommunip INI A/S qinnuigissagaa, sulisunut inissiassat 
kommunip inissiaataaniit tiguneqassasut akuerissutigineqarpoq. 
 
Ilanngussat 
1. Kommunimi pisortaanerup INI A/S-imut allagaa 
2. Qeqqani Inuutissarsiornermut Siunnersuisoqatigiit inissaqartitsinissamik qinnuteqaataat 
3. Sisimiuni Friskole-mik borgmester Hermann Berthelsen-ip ataatsimeeqateqarneranit imaqarniliaq 

Imm. 10  Meeqqeriviit akuerisaanerannut uppernarsaat. 
 
Journalnr.  44.00 
 
Tunuliaqutaq 
Meeqqanut suli atualinngitsunut perorsaanikkut inerikkiartuutaasunik ulluunerani 
neqerooruteqartarneq pillugu Inatsisartut peqqussutaat nr. 10, 5. december 2008-meersoq nutaaq 
ima oqaasertaqarpoq, Meeqqeriviit tamarmik akuerisaanerminnut uppernarsaateqassapput, 
meeqqerivimmi ersittumi nivingasussamik, paasissutissanik tullinnguuttunik imaqartussamik: 

1. Meeqqeriviup aqqa, najugaqarfia sumiiffialu. 
2. Meeqqeriviup anguniagai. 
3. Meeqqeriviup pisortaa. 
4. Kommunimi ataatsimiititaliaq attavigisaq imaluunniit meeqqeriviup imminut pigisup 

siulersuisui. 
5. Inissat amerlassusaat. 
6. Sulisut amerlassusaat. 
7. Piffissat ammasarfiit. 
8. Pisortanit naapertuuttunit akuersissutit, taakkununnga ilaallutik qatserisartutut 

oqartussaasunit, peqqinnissamut oqartussanit, Sullivinnik Nakkutilliisoqarfimmit 
kommunalbestyrelsimillu akuersissutit taakkualu ullui. 

9. Meeqqeriviup ukiumoortumik pilersaarutaata sumi pissarsiarineqarsinnaanera taassumalu 
inatsisitigut tunngavigisai naapertuuttut pillugit paasissutissat  

 
Maleruagassatigut tunngavissaq 
Meeqqanut suli atualinngitsunut perorsaanikkut inerikkiartuutaasunik ulluunerani 
neqerooruteqartarneq pillugu Inatsisartut peqqussutaat nr. 10, 5. december 2008-meersoq. 
Kapitali 3  
Meeqqeriviit  
Meeqqeriviit akuerisaanerannut uppernarsaat 
§ 14. 
 
Kapitali 6 
Aalajangersakkat tamanut atuuttut 
Atuuttuulersitsineq 
§ 31. Inatsisartut peqqussutaat manna atuuttuulissaaq 1. januar 2009. 
Imm.. 2. Ilutigisaanik Ulluunerani paaqqinnittarfiit, ulluunerani angerlarsimaffimmi paaqqinniffiit il.il. 
pillugit Inatsisartut peqqussutaat nr. 7, 21. maj 2002-meersoq atorunnaarsinneqarpoq.  
 
Pissutsit atuuttut 
2008-mi decembari sioqqullugu meeqqeriviit tamarmik ileqqoreqqusaqarput, taanna maanna 
Meeqqeriviiit akuerisaanerannut upppernarsaamik taarserneqarpoq.  
Meeqqeriviit akuerisaanerannut uppernarsaammik paasissutissanik arlalinnik ilassuserneqarpoq, 
soorlu assersuutigalugu meeqqeriviup anguniagai, kommunimi  ataatsimiititaliaq attavigisaq, sulisut 
amerlassusaat, pisortanit naapertuuttunit akuersissutit, aamma meeqqeriviup ukiumoortumik 
pilersaarutaata sumi pissarsiarienqarsinnaaneranik.  
Aammattaaq atuisut ataatsimoorfiat nutaartaavoq, taassuma meeqqeriviit siulersuisui taarserpai. 
Taamanikkut tullinnguuttunik inuttaqartinneqartuusoq, angajoqqaat aallartitaat marluk, politikkikkut 
aallartitat marluk aamma sulisut aallartitaat ataaseq.  
 
Aningaasaqarnikkut allaffissornikkullu kingunerisinnaasai 

Aningaasaqarnikkut allaffissornikkullu kinguneqassanngilaq. 
 
Qullersaqarfiup oqaaseqaatai 
 
Allaffeqarfiup naliliinera 
2009-mi januaarip aallaqqaataata kingorna meeqqeriviit Ileqqoreqqusaat atuukkunnaarput. 
Ileqqoreqqusat uannga taarserneqarput: 
Meeqqanut suli atualinngitsunut perorsaanikkut inerikkiartuutaasunik ulluunerani 
neqerooruteqartarneq pillugu Inatsisartut peqqussutaat nr. 10, 5. december 2008-meersoq, 2009-mi 
januaarip aallaqqaataani atuutilersumik. 
Kapitali 3  
Meeqqeriviit  
Meeqqeriviit akuerisaanerannut uppernarsaat 
§ 14. 
 
Allaffeqarfiup innersuussutaa 
Ukiup affaata matuma siornali atuutilertussaanikuugaluarmata, sapinngisamik piaartumik 
Meeqqerivit akuerisaanerannut uppernarsaatit akuersissutigineqassasut innersuussutigineqarpoq.  
 
Ilinniartitaanermut Kulturimut Sunngiffimmullu ataatsimiititaliap suliamik suliarinninnera 
Ataatsimiititaliap aggustip 16-iani ataatsimiinnermini suliaq suliarivaa. 
 
Meeqqeriviit akuerisaanerannut uppernarsaatit akuersissutigineqarput, suliarlu aningaasaqarnermut 
ataatsimiisitaliamut ingerlateqqinneqarlutik. 
Misissorneqassaaq Maniitsumi meeqqeriviit uppernarsaatit suliarineqarsimanersut 
 
Innersuussut 
Meeqqeriviit akuerisaanerannut uppernarsaatit akuersissutigineqarput, suliarlu aningaasaqarnermut 
ataatsimiisitaliamut ingerlateqqinneqarlutik. 
Misissorneqassaaq Maniitsumi meeqqeriviit uppernarsaatit suliarineqarsimanersut. 
 
Aalajangiineq 
Innersuussutigineqartoq akuersissutigineqarpoq. 
 
Ilanngussaq 

1. Meeqqeriviit ingerlanneqarnerannut akuersissutip uppernarsaataa Sisimiuni aammalu 
nunaqarfiini.  

 
 

 

 

Imm. 11 Atorfeqartitanut tunngasutigut paasissutissiineq - Orientering om aktuelle 
personalesager pr. 4. august 2010 

Journalnr. 03.00 

Nalunaarusiornermi nalunaaquttap akunnermusiallit ilanngunneqanngillat 
Opgørelsen omfatter ikke timelønnet personale 

Maniitsoq: 
 
1. Atorfinitsitat – Ansættelser 
Suliffik 
Arbejdsplads 

Ateq 
Navn 

Atorfik 
Stilling 

Ulloq atorfiniffik 
Ansat pr. 

Meeqqerivik AJA Elisa Larsen Socialhjælper 15. august 2010 

Meeqqerivik AJA Rita Jessen Socialhjælper 15. august 2010 

Atuarfik Kilaaseeraq Kristian Langhorn Lærer 1. august 2010 

Angerlarsimaffik Neriusaaq Nukannguaq Berthelsen Køkkenassistent 1. september 2010 

Atuarfik Kilaaseeraq Sørine Daorana Lærer 1. august 2010 

Atuarfik Kilaaseeraq Siverth Rosing Lærer 1. juli 2010 

Atuarfik Kilaaseeraq  Erna H. Nielsen Timelærer 1. august 2010 

Angerlarsimaffik Neriusaaq Karoline Skifte Køkkenassistent 1. september 2010 

Meeqqerivik Aanikasik Nielsine J. Fontain Socialhjælper 1. september 2010 

Angerlarsimaffik Neriusaaq Inger Larsen Sundhedsassistent 1. september 2010 

Atuarfik Kilaaseeraq Beathe-Inger Kreutamann Lærer 1. august 2010 

 
2. Soraartut – Fratrædelser 
Suliffik 
Arbejdsplads 

Ateq 
Navn 

Atorfik 
Stilling 

Ulloq suliunnaarfik 
Fratrådt pr. 

Angerlarsimaffik Neriusaaq Lillial Andersen Ergoterapeut 31. oktober 2010 
Atuarfik Kilaaseeraq Pilutaq Lennert Timelærer 7. august 2010 
Piareersarfik Grethe Efraimsen Kontorfuldmægtig 31. august 2010 
 
Sisimiut:  
Atorfinitsitat – Ansættelser 
Suliffik 
Arbejdsplads 

Ateq 
Navn 

Atorfik 
Stilling 

Ulloq atorfiniffik 
Ansat pr. 

Området for Teknik- og Miljø Ria Olsen Assistent 1. august 2010 
Bofællesskabet Pisoq Helene Inusugtok Støtteperson/kontormedhj 1. august 2010 
Fritidshjem Naasoq Ingrid Haggæussen Leder 1. september 2010 
Minngortuunnguup Atuarfia Vivi Heilmann Lærer 1. august 2010 
Området for Familie Anja Petersen Sagsbehandler 1. oktober 2010 
Området for Familie Kristoffer Lindberg Afdelingsleder 1. oktober 2010 
Filialkontoret Itilleq Johanne Berthelsen Sagsbehandler barselsvikar 1. september 2010 
Int. daginst. Ungaannguaq Sofiie Kaspersen Medhjælper 1. oktober 2010 
 
Soraartut – Fratrædelser 
2. 
Suliffik 
Arbejdsplads 

Ateq 
Navn 

Atorfik 
Stilling 

Ulloq suliunnaarfik 
Fratrådt pr. 

Bofællesskabet Pisoq Dorthe Olsen Sundhedsmedhjælper 31. august 2010 
Qinnguata Atuarfia Marlene Olsen Timelærer 10. august 2010 
Hjemmehjælpen Elvira Lundblad Socialhjælper 31. august 2010 
Direktionen Lydia Lerch Rengøringsassistent 31. august 2010 
Int. daginst. Naalu Jørgine Lennert Køkkenleder 30. september 2010 

Inissaqartitsinissamik utaqqisut Sisimiuni – Venteliste personaleboliger i Sisimiut 
3. 
Suliffik 
Arbejdsplads 

Ateq 
Navn 

Atorfik 
Stilling 

Ulloq atorfiniffik 
Ansættelses-dato 

Init qassit 
Antal rum 

Minngortuunnguup Atuarfia Mamarut Amassen Lærer 1. august 2010 4 
Qinnguata Atuarfia Susanne Maren Andersen Lærer 1. august 2010 5 
Qinnguata Atuarfia Andreas Jensen Lærer 1. august 2010 2 
Atuarfik Kilaaseeraq Emil Bahri Lærer 1. September 2010 3 
Atuarfik Kilaaseeraq Mette LarsenLyberth Lærer 1. august  2010 4 
 
Innersuussut - Indstilling 
Suliaq aningaasaqarnermut ataatsimiititaliamut paasissutissiissutitut saqqummiunneqarpoq. 
Sagen forelægges til økonomiudvalgets orientering. 
 
Aalajangiineq - Afgørelse 
Paasissutissaq tusaatissatut tiguneqarpoq. 
 
Ilanngussaq - Bilag 

Imm. 12  Tamalaat 

Norgep avannaanut olie, gas, aluminium, verdensarv-lu pillugu paasisassarsiornissaq borgmesterip 
suliaq ingerlatissavaa. 
 
 
 
 
Ataatsimiinneq naammassivoq nal. 09.42 
 
 
 
 
 
 


